
Bhasmajabala Upanishad

ಭಸ್ಮಜಾಬಾಲೋಪನಿಷತ್

ಯತ್ಸಾಮ್ಯಜ್ಞಾನಕಾಲಾಗ್ನಿಸ್ವಾತಿರಿಕ್ತಾಸ್ತಿತಾಭ್ರಮಮ್         ।
ಕರೋತಿ ಭಸ್ಮ ನಿಃಶೇಷಂತದ್ಬ್ರಹ್ಮೈವಾಸ್ಮಿ   ಕೇವಲಮ್ ॥
ಓಂ ಭದ್ರಂ  ಕರ್ಣೇಭಿಃ ಶ‍ೃಣುಯಾಮದೇವಾಃ ॥ ಭದ್ರಂ  ಪಶ್ಯೇಮಾಕ್ಷಭಿರ್ಯಜತ್ರಾಃ   ॥
ಸ್ಥಿರೈರಂಗೈಸ್ತುಷ್ಟುವಾ   ꣳಸಸ್ತನೂಭಿಃ  ॥ ವ್ಯಶೇಮ ದೇವಹಿತಂಯದಾಯುಃ ॥
ಸ್ವಸ್ತಿ  ನ ಇಂದ್ರೋ  ವೃದ್ಧಶ್ರವಾಃ   ॥ ಸ್ವಸ್ತಿ  ನಃಪೂಷಾವಿಶ್ವವೇದಾಃ  ॥
ಸ್ವಸ್ತಿ  ನಸ್ತಾರ್ಕ್ಷ್ಯೋ    ಅರಿಷ್ಟನೇಮಿಃ  ॥ ಸ್ವಸ್ತಿ  ನೋಬೃಹಸ್ಪತಿರ್ದಧಾತು  ॥
ಓಂಶಾಂತಿಃಶಾಂತಿಃ ಶಾಂತಿಃ ॥
ಹರಿಃಓಂ॥ಅಥಜಾಬಾಲೋಭುಸುಂಡಃಕೈಲಾಸಶಿಖರಾವಾಸಮೋಂಕಾರಸ್ವರೂಪಿಣಂ
ಮಹಾದೇವಮುಮಾರ್ಧಕೃತಶೇಖರಂಸೋಮಸೂರ್ಯಾಗ್ನಿನಯನಮನಂತೇಂದುರವಿಪ್ರಭಂ 
ವ್ಯಾಘ್ರಚರ್ಮಾಂಬರಧರಂ  ಮೃಗಹಸ್ತಂ  ಭಸ್ಮೋದ್ಧೂಲಿತವಿಗ್ರಹಂ  
ತಿರ್ಯಕ್ತ್ರಿಪುಂಡ್ರರೇಖಾವಿರಾಜಮಾನಭಾಲಪ್ರದೇಶಂ   ಸ್ಮಿತಸಂಪೂರ್ಣಪಂಚವಿಧ -

ಪಂಚಾನನಂವೀರಾಸನಾರೂಢಮಪ್ರಮೇಯಮನಾದ್ಯನಂತಂ  ನಿಷ್ಕಲಂ ನಿರ್ಗುಣಂ
ಶಾಂತಂನಿರಂಜನಮನಾಮಯಂಹುಂಫಟ್ಕುರ್ವಾಣಂ ಶಿವನಾಮಾನ್ಯನಿಶಮುಚ್ಚರಂತಂ 
ಹಿರಣ್ಯಬಾಹುಂ ಹಿರಣ್ಯರೂಪಂ ಹಿರಣ್ಯವರ್ಣಂ  ಹಿರಣ್ಯನಿಧಿಮದ್ವೈತಂ  ಚತುರ್ಥಂ
ಬ್ರಹ್ಮವಿಷ್ಣುರುದ್ರಾತೀತಮೇಕಮಾಶಾಸ್ಯಂ      ಭಗವಂತಂಶಿವಂಪ್ರಣಮ್ಯ
ಮುಹುರ್ಮುಹುರಭ್ಯರ್ಚ್ಯ   ಶ್ರೀಫಲದಲೈಸ್ತೇನ   ಭಸ್ಮನಾ ಚ ನತೋತ್ತಮಾಂಗಃ
ಕೃತಾಂಜಲಿಪುಟಃಪಪ್ರಚ್ಛಾಧೀಹಿ   ಭಗವನ್ವೇದಸಾರಮುದ್ಧೃತ್ಯ 
ತ್ರಿಪುಂಡ್ರವಿಧಿಂ  ಯಸ್ಮಾದನ್ಯಾನಪ್ರೇಕ್ಷಮೇವ   ಮೋಕ್ಷೋಪಲಬ್ಧಿಃ   ।
ಕಿಂ ಭಸ್ಮನೋ  ದ್ರವ್ಯಮ್   । ಕಾನಿಸ್ಥಾನಾನಿ  । ಮನವೋಽಪ್ಯತ್ರ  ಕೇವಾ ।
ಕತಿವಾತಸ್ಯ ಧಾರಣಮ್ । ಕೇವಾತ್ರಾಧಿಕಾರಿಣಃ  । ನಿಯಮಸ್ತೇಷಾಂ
ಕೋವಾ । ಮಾಮಂತೇವಾಸಿನಮನುಶಾಸಯಾಮೋಕ್ಷಮಿತಿ । ಅಥ ಸಹೋವಾಚ
ಭಗವಾನ್ಪರಮೇಶ್ವರಃ   ಪರಮಕಾರುಣಿಕಃಪ್ರಮಥಾನ್ಸುರಾನಪಿ 
ಸೋಽನ್ವೀಕ್ಷ್ಯ  ಪೂತಂಪ್ರಾತರುದಯಾದ್ಗೋಮಯಂ  ಬ್ರಹ್ಮಪರ್ಣೇ   ನಿಧಾಯ
ತ್ರ್ಯಂಬಕಮಿತಿ  ಮಂತ್ರೇಣ ಶೋಷಯೇತ್ । ಯೇನಕೇನಾಪಿತೇಜಸಾ

ಭಸ್ಮಜಾಬಾಲೋಪನಿಷತ್

ತತ್ಸ್ವಗೃಹ್ಯೋಕ್ತಮಾರ್ಗೇಣ    ಪ್ರತಿಷ್ಠಾಪ್ಯ   ವಹ್ನಿಂ  ತತ್ರ ತದ್ಗೋಮಯದ್ರವ್ಯಂ  
ನಿಧಾಯಸೋಮಾಯಸ್ವಾಹೇತಿ ಮಂತ್ರೇಣ  ತತಸ್ತಿಲಬ್ರೀಹಿಭಿಃ   ಸಾಜ್ಯೈರ್ಜುಹುಯಾತ್
।
ಅಯಂತೇನಾಷ್ಟೋತ್ತರಸಹಸ್ರಂ   ಸಾರ್ಧಮೇತದ್ವಾ । ತತ್ರಾಜ್ಯಸ್ಯ   ಪರ್ಣಮಯೀ
ಜುಹೂರ್ಭವತಿ । ತೇನನಪಾಪಂಶ‍ೃಣೋತಿ । ತದ್ಘೋಮಮಂತ್ರಸ್ರ್ಯಂಬಕಮಿತ್ಯೇವ    
ಅಂತೇ ಸ್ವಿಷ್ಟಕೃತ್ಪೂರ್ಣಾಹುತಿಸ್ತೇನೈವಾಷ್ಟದಿಕ್ಷು      ಬಲಿಪ್ರದಾನಮ್  ।
ತದ್ಭಸ್ಮ  ಗಾಯತ್ರ್ಯಾ  ಸಂಪ್ರೋಕ್ಷ್ಯ  ತದ್ಧೈಮೇ ರಾಜತೇತಾಮ್ರೇ ಮೃಣ್ಮಯೇ
ವಾಪಾತ್ರೇ  ನಿಧಾಯರುದ್ರಮಂತ್ರೈಃ   ಪುನರಭ್ಯುಕ್ಷ್ಯ  ಶುದ್ಧದೇಶೇ ಸಂಸ್ಥಾಪಯೇತ್  ।
ತತೋಭೋಜಯೇದ್ಬ್ರಾಹ್ಮಣಾನ್   ।ತತಃಸ್ವಯಂ ಪೂತೋಭವತಿ ।ಮಾನಸ್ತೋಕ ಇತಿ
ಸದ್ಯೋ
ಜಾತಮಿತ್ಯಾದಿ ಪಂಚಬ್ರಹ್ಮಮಂತ್ರೈರ್ಭಸ್ಮ   ಸಂಗೃಹ್ಯಾಗ್ನಿರಿತಿ   ಭಸ್ಮ ವಾಯುರಿತಿ
ಭಸ್ಮ ಜಲಮಿತಿ ಭಸ್ಮ ಸ್ಥಲಮಿತಿ  ಭಸ್ಮ ವ್ಯೋಮೇತಿ  ಭಸ್ಮ ದೇವಾಭಸ್ಮ
ಋಷಯೋಭಸ್ಮ । ಸರ್ವಂ ಹವಾಏತದಿದಂಭಸ್ಮ । ಪೂತಂಪಾವನಂನಮಾಮಿ
ಸದ್ಯಃ  ಸಮಸ್ತಾಘಶಾಸಕಮಿತಿ  ಶಿರಸಾಭಿನಮ್ಯ । ಪೂತೇವಾಮಹಸ್ತೇ
ವಾಮದೇವಾಯೇತಿನಿಧಾಯತ್ರ್ಯಂಬಕಮಿತಿ  ಸಂಪ್ರೋಕ್ಷ್ಯ  ಶುದ್ಧಂ  ಶುದ್ಧೇನೇತಿ
ಸಂಮೃಜ್ಯ ಸಂಶೋಧ್ಯ ತೇನೈವಾಪಾದಶೀರ್ಷಮುದ್ಧೂಲನಮಾಚರೇತ್  ।
ತತ್ರ ಬ್ರಹ್ಮಮಂತ್ರಾಃ  ಪಂಚ । ತತಃಶೇಷಸ್ಯ ಭಸ್ಮನೋ  ವಿನಿಯೋಗಃ ।
ತರ್ಜನೀಮಧ್ಯಮಾನಾಮಿಕಾಭಿರಗ್ನೇರ್ಭಸ್ಮಾಸೀತಿ    ಭಸ್ಮ ಸಂಗೃಹ್ಯ
ಮೂರ್ಧಾನಮಿತಿಮೂರ್ಧನ್ಯಗ್ರೇ   ನ್ಯಸೇತ್  । ತ್ರ್ಯಂಬಕಮಿತಿ   ಲಲಾಟೇ
ನೀಲಗ್ರೀವಾಯೇತಿ ಕಂಠೇಕಂಠಸ್ಯ ದಕ್ಷಿಣೇ ಪಾರ್ಶ್ವೇ ತ್ರ್ಯಾಯುಷಮಿತಿ 
ವಾಮೇತಿಕಪೋಲಯೋಃಕಾಲಾಯೇತಿನೇತ್ರಯೋಸ್ತ್ರಿಲೋಚನಾಯೇತಿ  ಶ್ರೋತ್ರಯೋಃ 
ಶ‍ೃಣವಾಮೇತಿವಕ್ತ್ರೇ  ಪ್ರಬ್ರವಾಮೇತಿ  ಹೃದಯೇಆತ್ಮನ  ಇತಿನಾಭೌ
ನಾಭಿರಿತಿಮಂತ್ರೇಣ  ದಕ್ಷಿಣಭುಜಮೂಲೇ ಭವಾಯೇತಿತನ್ಮಧ್ಯೇ   ರುದ್ರಾಯೇತಿ
ತನ್ಮಣಿಬಂಧೇ ಶರ್ವಾಯೇತಿ ತತ್ಕರಪೃಷ್ಠೇ   ಪಶುಪತಯಇತಿವಾಮಬಾಹುಮೂಲೇ
ಉಗ್ರಾಯೇತಿ  ತನ್ಮಧ್ಯೇ   ಅಗ್ರೇವಧಾಯೇತಿ ತನ್ಮಣಿಬಂಧೇ ದೂರೇವಧಾಯೇತಿ
ತತ್ಕರಪೃಷ್ಠೇ   ನಮೋಹಂತ್ರ ಇತಿ ಅಂಸೇಶಂಕರಾಯೇತಿಯಥಾಕ್ರಮಂ
ಭಸ್ಮ ಧೃತ್ವಾ ಸೋಮಾಯೇತಿಶಿವಂನತ್ವಾ ತತಃ ಪ್ರಕ್ಷಾಲ್ಯ   ತದ್ಭಸ್ಮಾಪಃ 
ಪುನಂತ್ವಿತಿ  ಪಿಬೇತ್ । ನಾಧೋತ್ಯಾಜ್ಯಂ  ನಾಧೋತ್ಯಾಜ್ಯಮ್   ।
ಏತನ್ಮಧ್ಯಾಹ್ನಸಾಯಾಹ್ನೇಷು     ತ್ರಿಕಾಲೇಷು ವಿಧಿವದ್ಭಸ್ಮಧಾರಣಮಪ್ರಮಾದೇನ  
ಕಾರ್ಯಮ್ । ಪ್ರಮಾದಾತ್ಪತಿತೋ   ಭವತಿ । ಬ್ರಾಹ್ಮಣಾನಾಮಯಮೇವ 
ಧರ್ಮೋಽಯಮೇವ
ಧರ್ಮಃ । ಏವಂಭಸ್ಮಧಾರಣಮಕೃತ್ವಾ  ನಾಶ್ನೀಯಾದಾಪೋಽನ್ನಮನ್ಯದ್ವಾ    ।

ಭಸ್ಮಜಾಬಾಲೋಪನಿಷತ್

ಪ್ರಮಾದಾತ್ತ್ಯಕ್ತ್ವಾ     ಭಸ್ಮಧಾರಣಂ ನಗಾಯತ್ರೀಂ  ಜಪೇತ್ । ನಜುಹುಯಾದಗ್ನೌ
ತರ್ಪಯೇದ್ದೇವಾನೃಷೀನ್ಪಿತ್ರಾದೀನ್    ।
ಅಯಮೇವಧರ್ಮಃ ಸನಾತನಃ ಸರ್ವಪಾಪನಾಶಕೋಮೋಕ್ಷಹೇತುಃ । ನಿತ್ಯೋಽಯಂ
ಧರ್ಮೋ
ಬ್ರಾಹ್ಮಣಾನಾಂ  ಬ್ರಹ್ಮಚಾರಿಗೃಹಿವಾನಪ್ರಸ್ಥಯತೀನಾಮ್     । ಏತದಕರಣೇ
ಪ್ರತ್ಯವೈತಿ  ಬ್ರಾಹ್ಮಣಃ   । ಅಕೃತ್ವಾ ಪ್ರಮಾದೇನೈತದಷ್ಟೋತ್ತರಶತಂ  
ಜಲಮಧ್ಯೇ  ಸ್ಥಿತ್ವಾ  ಗಾಯತ್ರೀಂ  ಜಪ್ತ್ವೋಪೋಷಣೇನೈಕೇನ  ಶುದ್ಧೋ  ಭವತಿ ।
ಯತಿರ್ಭಸ್ಮಧಾರಣಂ ತ್ಯಕ್ತ್ವೈಕದೋಪೋಷ್ಯ    ದ್ವಾದಶಸಹಸ್ರಪ್ರಣವಂ  
ಜಪ್ತ್ವಾ  ಶುದ್ಧೋ  ಭವತಿ । ಅನ್ಯಥೇಂದ್ರೋ  ಯತೀನ್ಸಾಲಾವೃಕೇಭ್ಯಃ 
ಪಾತಯತಿ । ಭಸ್ಮನೋ ಯದ್ಯಭಾವಸ್ತದಾ   ನರ್ಯಭಸ್ಮದಾಹನಜನ್ಯಮನ್ಯದ್ವಾವಶ್ಯಂ    
ಮಂತ್ರಪೂತಂ ಧಾರ್ಯಮ್ ।
ಏತತ್ಪ್ರಾತಃ  ಪ್ರಯುಂಜಾನೋ  ರತ್ರಿಕೃತಾತ್ಪಾಪಾತ್ಪೂತೋ    ಭವತಿ ।
ಸ್ವರ್ಣಸ್ತೇಯಾತ್ಪ್ರಮುಚ್ಯತೇ     । ಮಧ್ಯಂದಿನೇ ಮಾಧ್ಯಂದಿನಂ
ಕೃತ್ವೋಪಸ್ಥಾನಾಂತಂ  ಧ್ಯಾಯಮಾನ ಆದಿತ್ಯಾಭಿಮುಖೋಽಧೀಯಾನಃ
ಸುರಾಪಾನಾತ್ಪೂತೋ  ಭವತಿ । ಸ್ವರ್ಣಸ್ತೇಯಾತ್ಪೂತೋ    ಭವತಿ ।
ಬ್ರಾಹ್ಮಣವಧಾತ್ಪೂತೋ    ಭವತಿ । ಗೋವಧಾತ್ಪೂತೋ  ಭವತಿ ।
ಅಶ್ವವಧಾತ್ಪೂತೋ   ಭವತಿ । ಗುರುವಧಾತ್ಪೂತೋ  ಭವತಿ ।
ಮಾತೃವಧಾತ್ಪೂತೋ  ಭವತಿ । ಪಿತೃವಧಾತ್ಪೂತೋ  ಭವತಿ ।
ತ್ರಿಕಾಲಮೇತತ್ಪ್ರಯುಂಜಾನಃ  ಸರ್ವವೇದಪಾರಾಯಣಫಲಮವಾಪ್ನೋತಿ  ।
ಸರ್ವತೀರ್ಥಫಲಮಶ್ನುತೇ  । ಅನಪಬ್ರುವಃ  ಸರ್ವಮಾಯುರೇತಿ ।
ವಿಂದತೇಪ್ರಾಜಾಪತ್ಯಂ  ರಾಯಸ್ಪೋಷಂ ಗೌಪತ್ಯಮ್  ।
ಏವಮಾವರ್ತಯೇದುಪನಿಷದಮಿತ್ಯಾಹ  ಭಗವಾನ್ಸದಾಶಿವಃ
ಸಾಂಬಃಸದಾಶಿವಃಸಾಂಬಃ ॥
ಇತಿ ಪ್ರಥಮೋಽಧ್ಯಾಯಃ   ॥ ೧॥
ಅಥಭುಸುಂಡೋಜಾಬಾಲೋಮಹಾದೇವಂಸಾಂಬಂಪ್ರಣಮ್ಯ  ಪುನಃ
ಪಪ್ರಚ್ಛ  ಕಿಂ ನಿತ್ಯಂ ಬ್ರಾಹ್ಮಣಾನಾಂ   ಕರ್ತವ್ಯಂ ಯದಕರಣೇ
ಪ್ರತ್ಯವೈತಿ  ಬ್ರಾಹ್ಮಣಃ   । ಕಃಪೂಜನೀಯಃ । ಕೋವಾಧ್ಯೇಯಃ  । ಕಃ
ಸ್ಮರ್ತವ್ಯಃ   । ಕಥಂಧ್ಯೇಯಃ  । ಕ್ವ ಸ್ಥಾತವ್ಯಮೇತದ್ಬ್ರೂಹೀತಿ    । ಸಮಾಸೇನ
ತಂಹೋವಾಚ । ಪ್ರಾಗುದಯಾನ್ನಿರ್ವರ್ತ್ಯ    ಶೌಚಾದಿಕಂತತಃಸ್ನಾಯಾತ್  ।
ಮಾರ್ಜನಂರುದ್ರಸೂಕ್ತೈಃ   । ತತಶ್ಚಾಹತಂ ವಾಸಃಪರಿಧತ್ತೇ ಪಾಪ್ಮನೋಪಹೃತ್ಯೈ   ।
ಉದ್ಯಂತಮಾದಿತ್ಯಮಭಿಧ್ಯಾಯನ್ನುದ್ಧೂಲಿತಾಂಗಂ     ಕೃತ್ವಾ ಯಥಾಸ್ಥಾನಂ

ಭಸ್ಮನಾ  ತ್ರಿಪುಂಡ್ರಂ   ಶ್ವೇತೇನೈವ ರುದ್ರಾಕ್ಷಾಂಛ್ವೇತಾನ್ಬಿಭೃಯಾತ್     ।
ನೈತತ್ಸಂಮರ್ಶಃ  । ತಥಾನ್ಯೇ  । ಮೂರ್ಧ್ನಿ  ಚತ್ವಾರಿಂಶತ್  । ಶಿಖಾಯಾಮೇಕಂ
ತ್ರಯಂ ವಾ । ಶ್ರೋತ್ರಯೋರ್ದ್ವಾದಶ    । ಕಂಠೇದ್ವಾತ್ರಿಂಶತ್   । ಬಾಹ್ವೋಃ
ಷೋಡಶಷೋಡಶ । ದ್ವಾದಶದ್ವಾದಶ  ಮಣಿಬಂಧಯೋಃ । ಷಟ್ಷಡಂಗುಷ್ಠಯೋಃ  ।
ತತಃ ಸಂಧ್ಯಾಂ  ಸಕುಶೋಽಹರಹರುಪಾಸೀತ । ಅಗ್ನಿರ್ಜ್ಯೋತಿರಿತ್ಯಾದಿಭಿರಗ್ನೌ  
ಜುಹುಯಾತ್ ।
ಶಿವಲಿಂಗಂತ್ರಿಸಂಧ್ಯಮಭ್ಯರ್ಚ್ಯ     ಕುಶೇಷ್ವಾಸೀನೋ ಧ್ಯಾತ್ವಾ  ಸಾಂಬಂ
ಮಾಮೇವವೃಷಭಾರೂಢಂಹಿರಣ್ಯಬಾಹುಂ ಹಿರಣ್ಯವರ್ಣಂ  ಹಿರಣ್ಯರೂಪಂ
ಪಶುಪಾಶವಿಮೋಚಕಂಪುರುಷಂಕೃಷ್ಣಪಿಂಗಲಮೂರ್ಧ್ವರೇತಂ  ವಿರೂಪಾಕ್ಷಂ
ವಿಶ್ವರೂಪಂ ಸಹಸ್ರಾಕ್ಷಂ  ಸಹಸ್ರಶೀರ್ಷಂ  ಸಹಸ್ರಚರಣಂ ವಿಶ್ವತೋಬಾಹುಂ
ವಿಶ್ವಾತ್ಮಾನಮೇಕಮದ್ವೈತಂ   ನಿಷ್ಕಲಂ ನಿಷ್ಕ್ರಿಯಂ ಶಾಂತಂಶಿವಮಕ್ಷರಮವ್ಯಯಂ
ಹರಿಹರಹಿರಣ್ಯಗರ್ಭಸ್ರಷ್ಟಾರಮಪ್ರಮೇಯಮನಾದ್ಯಂತಂ     ರುದ್ರಸೂಕ್ತೈರಭಿಷಿಚ್ಯ 
ಸಿತೇನ ಭಸ್ಮನಾ  ಶ್ರೀಫಲದಲೈಶ್ಚ  ತ್ರಿಶಾಖೈರಾರ್ದ್ರೈರನಾರ್ದ್ರೈರ್ವಾ    ।
ನೈತತ್ರ ಸಂಸ್ಪರ್ಶಃ  । ತತ್ಪೂಜಾಸಾಧನಂ ಕಲ್ಪಯೇಚ್ಚ  ನೈವೇದ್ಯಮ್  ।
ತತಶ್ಚೈಕಾದಶಗುಣರುದ್ರೋ  ಜಪನೀಯಃ ।ಏಕಗುಣೋಽನಂತಃ ।ಷಡಕ್ಷರೋಽಷ್ಟಾಕ್ಷರೋ
ವಾಶೈವೋಮಂತ್ರೋ  ಜಪನೀಯಃ । ಓಮಿತ್ಯಗ್ರೇ  ವ್ಯಾಹರೇತ್  । ನಮಇತಿಪಶ್ಚಾತ್  ।
ತತಃ ಶಿವಾಯೇತ್ಯಕ್ಷರತ್ರಯಮ್   । ಓಮಿತ್ಯಗ್ರೇ   ವ್ಯಾಹರೇತ್  । ನಮಇತಿ ಪಶ್ಚಾತ್  ।
ತತೋ ಮಹಾದೇವಯೇತಿ ಪಂಚಾಕ್ಷರಾಣಿ । ನಾತಸ್ತಾರಕಃ  ಪರಮೋ ಮಂತ್ರಃ  ।
ತಾರಕೋಽಯಂ
ಪಂಚಾಕ್ಷರಃ । ಕೋಽಯಂಶೈವೋಮನುಃ । ಶೈವಸ್ತಾರಕೋಽಯಮುಪದಿಶ್ಯತೇ 
ಮನುರವಿಮುಕ್ತೇ  ಶೈವೇಭ್ಯೋ  ಜೀವೇಭ್ಯಃ  । ಶೈವೋಽಯಮೇವಮಂತ್ರಸ್ತಾರಯತಿ   ।
ಸ ಏವ ಬ್ರಹ್ಮೋಪದೇಶಃ   ।
ಬ್ರಹ್ಮ  ಸೋಮೋಽಹಂಪವನಃಸೋಮೋಽಹಂಪವತೇಸೋಮೋಽಹಂ
ಜನಿತಾಮತೀನಾಂಸೋಮೋಽಹಂಜನಿತಾಪೃಥಿವ್ಯಾಃ ಸೋಮೋಽಹಂ
ಜನಿತಾಽಗ್ನೇಃ ಸೋಮೋಽಹಂಜನಿತಾಸೂರ್ಯಸ್ಯ ಸೋಮೋಽಹಂ
ಜನಿತೇಂದ್ರಸ್ಯ  ಸೋಮೋಽಹಂಜನಿತೋತ ವಿಷ್ಣೋಃ ಸೋಮೋಽಹಮೇವ
ಜನಿತಾಸಯಶ್ಚಂದ್ರಮಸೋ  ದೇವಾನಾಂಭೂರ್ಭುವಸ್ವರಾದೀನಾಂ
ಸರ್ವೇಷಾಂಲೋಕಾನಾಂಚ । ವಿಶ್ವಂ ಭೂತಂಭುವನಂಚಿತ್ರಂ
ಬಹುಧಾಜಾತಂಜಾಯಮಾನಂಚಯತ್ಸರ್ವಸ್ಯ  ಸೋಮೋಽಹಮೇವ
ಜನಿತಾವಿಶ್ವಾಧಿಕೋ ರುದ್ರೋ ಮಹರ್ಷಿಃ । ಹಿರಣ್ಯಗರ್ಭಾದೀನಹಂ
ಜಾಯಮಾನಾನ್ಪಶ್ಯಾಮಿ   । ಯೋರುದ್ರೋ  ಅಗ್ನೌ ಯೋ ಅಪ್ಸು ಯಓಷಧೀಷು
ಯೋರುದ್ರೋ  ವಿಶ್ವಾ ಭುವನಾವಿವೇಶೈವಮೇವ । ಅಯಮೇವಾತ್ಮಾಂತರಾತ್ಮಾ

ಬ್ರಹ್ಮಜ್ಯೋತಿರ್ಯಸ್ಮಾನ್ನ    ಮತ್ತೋಽನ್ಯಃ   ಪರಃ । ಅಹಮೇವಪರೋವಿಶ್ವಾಧಿಕಃ  ।
ಮಾಮೇವವಿದಿತ್ವಾಮೃತತ್ವಮೇತಿ   । ತರತಿಶೋಕಮ್ । ಮಾಮೇವವಿದಿತ್ವಾ
ಸಾಂಸೃತಿಕೀಂ ರುಜಂದ್ರಾವಯತಿ  । ತಸ್ಮಾದಹಂ ರುದ್ರೋ ಯಃಸರ್ವೇಷಾಂ
ಪರಮಾಗತಿಃ ।ಸೋಽಹಂಸರ್ವಾಕಾರಃ ।ಯತೋವಾಇಮಾನಿಭೂತಾನಿಜಾಯಂತೇ
।
ಯೇನಜಾತಾನಿಜೀವಂತಿ । ಯತ್ಪ್ರಯಂತ್ಯಭಿಸಂವಿಶಂತಿ   । ತಂಮಾಮೇವ
ವಿದಿತ್ವೋಪಾಸೀತ  । ಭೂತೇಭಿರ್ದೇವೇಭಿರಭಿಷ್ಟುತೋಽಹಮೇವ  । ಭೀಷಾಸ್ಮಾದ್ವಾತಃ 
ಪವತೇ । ಭೀಷೋದೇತಿಸೂರ್ಯಃ । ಭೀಷಾಸ್ಮಾದಗ್ನಿಶ್ಚೇಂದ್ರಶ್ಚ     । ಸೋಮೋಽತ
ಏವಯೋಽಹಂಸರ್ವೇಷಾಮಧಿಷ್ಠಾತಾ  ಸರ್ವೇಷಾಂಚಭೂತಾನಾಂ
ಪಾಲಕಃ । ಸೋಽಹಂ ಪೃಥಿವೀ । ಸೋಽಹಮಾಪಃ । ಸೋಽಹಂ ತೇಜಃ । ಸೋಽಹಂ
ವಾಯುಃ ।
ಸೋಽಹಂಕಾಲಃ ।ಸೋಽಹಂದಿಶಃ ।ಸೋಽಹಮಾತ್ಮಾ ।ಮಯಿಸರ್ವಂಪ್ರತಿಷ್ಠಿತಮ್ 
।
ಬ್ರಹ್ಮವಿದಾಪ್ನೋತಿ    ಪರಮ್ । ಬ್ರಹ್ಮಾ  ಶಿವೋಮೇಅಸ್ತು ಸದಾಶಿವೋಮ್ ।
ಅಚಕ್ಷುರ್ವಿಶ್ವತಶ್ಚಕ್ಷುರಕರ್ಣೋ     ವಿಶ್ವತಃ  ಕರ್ಣೋಽಪಾದೋ
ವಿಶ್ವತಃಪಾದೋಽಪಾಣಿರ್ವಿಶ್ವತಃಪಾಣಿರಾಹಮಶಿರಾ  ವಿಶ್ವತಃಶಿರಾ
ವಿದ್ಯಾಮಂತ್ರೈಕಸಂಶ್ರಯೋ   ವಿದ್ಯಾರೂಪೋ ವಿದ್ಯಾಮಯೋ ವಿಶ್ವೇಶ್ವರೋಽಹಮಜರೋಽಹಮ್ 
।
ಮಾಮೇವಂವಿದಿತ್ವಾ ಸಂಸೃತಿಪಾಶಾತ್ಪ್ರಮುಚ್ಯತೇ   । ತಸ್ಮಾದಹಂ
ಪಶುಪಾಶವಿಮೋಚಕಃ । ಪಶವಶ್ಚಾಮಾನವಾಂತಂ ಮಧ್ಯವರ್ತಿನಶ್ಚ
ಯುಕ್ತಾತ್ಮಾನೋ   ಯತಂತೇ ಮಾಮೇವ ಪ್ರಾಪ್ತುಮ್   । ಪ್ರಾಪ್ಯಂತೇ   ಮಾಂ ನ
ಪುನರಾವರ್ತಂತೇ ।
ತ್ರಿಶೂಲಗಾಂ ಕಾಶೀಮಧಿಶ್ರಿತ್ಯ  ತ್ಯಕ್ತಾಸವೋಽಪಿ  ಮಯ್ಯೇವ ಸಂವಿಶಂತಿ ।
ಪ್ರಜ್ವಲವಹ್ನಿಗಂ   ಹವಿರ್ಯಥಾನಯಜಮಾನಮಾಸಾದಯತಿ ತಥಾಸೌತ್ಯಕ್ತ್ವಾ 
ಕುಣಪಂನ ತತ್ತಾದೃಶಂ ಪುರಾಪ್ರಾಪ್ನುವಂತಿ   । ಏಷ ಏವಾದೇಶಃ । ಏಷ
ಉಪದೇಶಃ । ಏಷ ಏವ ಪರಮೋ ಧರ್ಮಃ । ಸತ್ಯಾತ್ತತ್ರ   ಕದಾಚಿನ್ನ ಪ್ರಮದಿತವ್ಯಂ 
ತತ್ರೋದ್ಧೂಲನತ್ರಿಪುಂಡ್ರಾಭ್ಯಾಮ್      । ತಥಾರುದ್ರಾದ್ಯಾಕ್ಷಧಾರಣಾತ್ತಥಾ  
ಮದರ್ಚನಾಚ್ಚ । ಪ್ರಮಾದೇನಾಪಿ ನಾಂತರ್ದೇವಸದನೇಪುರೀಷಂಕುರ್ಯಾತ್ ।
ವ್ರತಾನ್ನ  ಪ್ರಮದಿತವ್ಯಮ್   । ತದ್ಧಿ ತಪಸ್ತದ್ಧಿ  ತಪಃಕಾಶ್ಯಾಮೇವ ಮುಕ್ತಿಕಾಮಾನಾಮ್  ।
ನ ತತ್ತ್ಯಾಜ್ಯಂ    ನ ತತ್ತ್ಯಾಜ್ಯಂ   ಮೋಚಕೋಽಹಮವಿಮುಕ್ತೇ  ನಿವಸತಾಮ್ ।
ನಾವಿಮುಕ್ತಾತ್ಪರಮಂ  ಸ್ಥಾನಮ್  । ನಾವಿಮುಕ್ತಾತ್ಪರಮಂ  ಸ್ಥಾನಮ್  ।
ಕಾಶ್ಯಾಂ ಸ್ಥಾನಾನಿ ಚತ್ವಾರಿ  । ತೇಷಾಮಭ್ಯರ್ಹಿತಮಂತರ್ಗೃಹಮ್  ।

ತತ್ರಾಪ್ಯವಿಮುಕ್ತಮಭ್ಯರ್ಹಿತಮ್     । ತತ್ರ ಸ್ಥಾನಾನಿ ಪಂಚ । ತನ್ಮಧ್ಯೇ 
ಶಿವಾಗಾರಮಭ್ಯರ್ಹಿತಮ್  । ತತ್ರ ಪ್ರಾಚ್ಯಾಮೈಶ್ವರ್ಯಸ್ಥಾನಮ್     ।
ದಕ್ಷಿಣಾಯಾಂ ವಿಚಾಲನಸ್ಥಾನಮ್  । ಪಶ್ಚಿಮಾಯಾಂ ವೈರಾಗ್ಯಸ್ಥಾನಮ್   ।
ಉತ್ತರಾಯಾಂ ಜ್ಞಾನಸ್ಥಾನಮ್   । ತಸ್ಮಿನ್ಯದಂತರ್ನಿರ್ಲಿಪ್ತಮವ್ಯಯಮನಾದ್ಯಂತ     -
ಮಶೇಷವೇದವೇದಾಂತವೇದ್ಯಮನಿರ್ದೇಶ್ಯಮನಿರುಕ್ತಮಪ್ರಚ್ಯವಮಾಶಾಸ್ಯಮದ್ವೈತಂ      
ಸರ್ವಾಧಾರಮನಾಧಾರಮನಿರೀಕ್ಷ್ಯಮಹರಹರ್ಬ್ರಹ್ಮವಿಷ್ಣುಪುರಂದರಾದ್ಯಮರವರಸೇವಿತಂ    
ಮಾಮೇವಜ್ಯೋತಿಃಸ್ವರೂಪಂ  ಲಿಂಗಂಮಾಮೇವೋಪಾಸಿತವ್ಯಂ ತದೇವೋಪಾಸಿತವ್ಯಮ್
।
ನೈವಭಾವಯಂತಿತಲ್ಲಿಂಗಂ ಭಾನುಶ್ಚಂದ್ರೋಽಗ್ನಿರ್ವಾಯುಃ    ।
ಸ್ವಪ್ರಕಾಶಂ  ವಿಶ್ವೇಶ್ವರಾಭಿಧಂ  ಪಾತಾಲಮಧಿತಿಷ್ಠತಿ  ।
ತದೇವಾಹಮ್ । ತತ್ರಾರ್ಚಿತೋಽಹಮ್  । ಸಾಕ್ಷಾದರ್ಚಿತಃ  ।
ತ್ರಿಶಾಖೈರ್ಬಿಲ್ವದಲೈರ್ದೀಪ್ತೈರ್ವಾ   ಯೋಽಭಿಸಂಪೂಜಯೇನ್ಮನ್ಮನಾ 
ಮಯ್ಯಾಹಿತಾಸುರ್ಮಯ್ಯೇವಾರ್ಪಿತಾಖಿಲಕರ್ಮಾ  ಭಸ್ಮದಿಗ್ಧಾಂಗೋ 
ರುದ್ರಾಕ್ಷಭೂಷಣೋ ಮಾಮೇವಸರ್ವಭಾವೇನಪ್ರಪನ್ನೋ 
ಮದೇಕಪೂಜಾನಿರತಃ ಸಂಪೂಜಯೇತ್ । ತದಹಮಶ್ನಾಮಿ  ।
ತಂಮೋಚಯಾಮಿಸಂಸೃತಿಪಾಶಾತ್ । ಅಹರಹರಭ್ಯರ್ಚ್ಯ 
ವಿಶ್ವೇಶ್ವರಂ   ಲಿಂಗಂತತ್ರ ರುದ್ರಸೂಕ್ತೈರಭಿಷಿಚ್ಯ   ತದೇವ
ಸ್ನಪನಪಯಸ್ತ್ರಿಃ   ಪೀತ್ವಾ ಮಹಾಪಾತಕೇಭ್ಯೋ ಮುಚ್ಯತೇ  । ನ
ಶೋಕಮಾಪ್ನೋತಿ  । ಮುಚ್ಯತೇ ಸಂಸಾರಬಂಧನಾತ್ । ತದನಭ್ಯರ್ಚ್ಯ 
ನಾಶ್ನೀಯಾತ್ಫಲಮನ್ನಮನ್ಯದ್ವಾ     । ಯದಶ್ನೀಯಾದ್ರೇತೋಭಕ್ಷೀಭವೇತ್    ।
ನಾಪಃಪಿಬೇತ್ । ಯದಿಪಿಬೇತ್ಪೂಯಪೋ  ಭವೇತ್ । ಪ್ರಮಾದೇನೈಕದಾ
ತ್ವನಭ್ಯರ್ಚ್ಯ   ಮಾಂಭುಕ್ತ್ವಾ  ಭೋಜಯಿತ್ವಾ ಕೇಶಾನ್ವಾಪಯಿತ್ವಾ
ಗವ್ಯಾನಾಂ ಪಂಚಸಂಗೃಹ್ಯೋಪೋಷ್ಯ  ಜಲೇರುದ್ರಸ್ನಾನಮ್   ।
ಜಪೇತ್ತ್ರಿವಾರಂ ರುದ್ರಾನುವಾಕಮ್  । ಆದಿತ್ಯಂ  ಪಶ್ಯನ್ನಭಿಧ್ಯಾಯ   -

ನ್ಸ್ವಕೃತಕರ್ಮಕೃದ್ರೌದ್ರೇರೇವ    ಮಂತ್ರೈಃ  ಕುರ್ಯಾನ್ಮಾರ್ಜನಮ್  ।
ತತೋಭೋಜಯಿತ್ವಾ ಬ್ರಾಹ್ಮಣಾನ್ಪೂತೋ    ಭವತಿ । ಅನ್ಯಥಾ ಪರೇತೋ
ಯಾತನಾಮಶ್ನುತೇ  । ಪತ್ರೈಃ  ಫಲೈರ್ವಾ ಜಲೈರ್ವಾನ್ಯೈರ್ವಾಭಿಪೂಜ್ಯ
ವಿಶ್ವೇಶ್ವರಂ  ಮಾಂ ತತೋಽಶ್ನೀಯಾತ್  । ಕಾಪಿಲೇನಪಯಸಾಭಿಷಿಚ್ಯ
ರುದ್ರಸೂಕ್ತೇನ  ಮಾಮೇವಶಿವಲಿಂಗರೂಪಿಣಂಬ್ರಹ್ಮಹತ್ಯಾಯಾಃ  
ಪೂತೋಭವತಿ । ಕಾಪಿಲೇನಾಜ್ಯೇನಾಭಿಷಿಚ್ಯ  ಸ್ವರ್ಣಸ್ತೇಯಾತ್ಪೂತೋ    ಭವತಿ ।
ಮಧುನಾಭಿಷಿಚ್ಯ ಗುರುದಾರಗಮನಾತ್ಪೂತೋ  ಭವತಿ । ಸಿತಯಾ
ಶರ್ಕರಯಾಭಿಷಿಚ್ಯ ಸರ್ವಜೀವವಧಾತ್ಪೂತೋ  ಭವತಿ ।

ಕ್ಷೀರಾದಿಭಿರೇತೈರಭಿಷಿಚ್ಯ  ಸರ್ವಾನವಾಪ್ನೋತಿ ಕಾಮಾನ್ ।
ಇತ್ಯೇಕೈಕಂ ಮಹಾನ್ಪ್ರಸ್ಥಶತಂ  ಮಹಾನ್ಪ್ರಸ್ಥಶತಮಾನೈಃ 
ಶತೈರಭಿಪೂಜ್ಯ ಮುಕ್ತೋ  ಭವತಿಸಂಸಾರಬಂಧನಾತ್ । ಮಾಮೇವ
ಶಿವಲಿಂಗರೂಪಿಣಮಾರ್ದ್ರಾಯಾಂ ಪೌರ್ಣಮಾಸ್ಯಾಂ ವಾಮಾವಾಸ್ಯಾಯಾಂ
ವಾಮಹಾವ್ಯತೀಪಾತೇ  ಗ್ರಹಣೇ ಸಂಕ್ರಾಂತಾವಭಿಷಿಚ್ಯ  ತಿಲೈಃ
ಸತಂಡುಲೈಃ ಸಯವೈಃಸಂಪೂಜ್ಯ ಬಿಲ್ವದಲೈರಭ್ಯರ್ಚ್ಯ    ಕಾಪಿಲೇನಾಜ್ಯಾನ್ವಿತ  -
ಗಂಧಸಾರಧೂಪೈಃ ಪರಿಕಲ್ಪ್ಯ  ದೀಪಂನೈವೇದ್ಯಂ ಸಾಜ್ಯಮುಪಹಾರಂ
ಕಲ್ಪಯಿತ್ವಾ  ದದ್ಯಾತ್ಪುಷ್ಪಾಂಜಲಿಮ್    । ಏವಂಪ್ರಯತೋಽಭ್ಯರ್ಚ್ಯ    ಮಮ
ಸಾಯುಜ್ಯಮೇತಿ  । ಶತೈರ್ಮಹಾಪ್ರಸ್ಥೈರಖಂಡೈಸ್ತಂಡುಲೈರಭಿಷಿಚ್ಯ  
ಚಂದ್ರಲೋಕಕಾಮಶ್ಚಂದ್ರಲೋಕಮವಾಪ್ನೋತಿ     । ತಿಲೈರೇತಾವದ್ಭಿರಭಿಷಿಚ್ಯ
ವಾಯುಲೋಕಕಾಮೋವಾಯುಲೋಕಮವಾಪ್ನೋತಿ  । ಮಾಷೈರೇತಾವದ್ಭಿರಭಿಷಿಚ್ಯ
ವರುಣಲೋಕಕಾಮೋವರುಣಲೋಕಮವಾಪ್ನೋತಿ  । ಯವೈರೇತಾವದ್ಭಿರಭಿಷಿಚ್ಯ
ಸೂರ್ಯಲೋಕಕಾಮಃಸೂರ್ಯಲೋಕಮವಾಪ್ನೋತಿ  ।ಏತೈರೇತಾವದ್ಭಿರ್ದ್ವಿಗುಣೈರಭಿಷಿಚ್ಯ 
ಸ್ವರ್ಗಲೋಕಕಾಮಃ ಸ್ವರ್ಗಲೋಕಮವಾಪ್ನೋತಿ   ।ಏತೈರೇತಾವದ್ಭಿಶ್ಚತುರ್ಗುಣೈರಭಿಷಿಚ್ಯ 
ಚತುರ್ಜಾಲಂಬ್ರಹ್ಮಕೋಶಂ  ಯನ್ಮೃತ್ಯುರ್ನಾವಪಶ್ಯತಿ    ।ತಮತೀತ್ಯ ಮಲ್ಲೋಕಕಾಮೋ
ಮಲ್ಲೋಕಮವಾಪ್ನೋತಿ   ನಾನ್ಯಂ ಮಲ್ಲೋಕಾತ್ಪರಮ್   । ಯಮವಾಪ್ಯ ನಶೋಚತಿ ।
ನ ಸಪುನರಾವರ್ತತೇ ನ ಸಪುನರಾವರ್ತತೇ । ಲಿಂಗರೂಪಿಣಂಮಾಂಸಂಪೂಜ್ಯ
ಚಿಂತಯಂತಿಯೋಗಿನಃ ಸಿದ್ಧಾಃ  ಸಿದ್ಧಿಂ  ಗತಾಃ । ಯಜಂತಿಯಜ್ವಾನಃ  ।
ಮಾಮೇವಸ್ತುವಂತಿ ವೇದಾಃಸಾಂಗಾಃಸೋಪನಿಷದಃಸೇತಿಹಾಸಃ ।
ನಮತ್ತೋಽನ್ಯದಹಮೇವ  ಸರ್ವಮ್ । ಮಯಿಸರ್ವಂ ಪ್ರತಿಷ್ಠಿತಮ್   ।
ತತಃಕಾಶ್ಯಾಂ  ಪ್ರಯತೈರೇವಾಹಮನ್ವಹಂ  ಪೂಜ್ಯಃ  । ತತ್ರ ಗಣಾ
ರೌದ್ರಾನನಾ ನಾನಾಮುಖಾನಾನಾಶಸ್ತ್ರಧಾರಿಣೋ ನಾನಾರೂಪಧರಾ
ನಾನಾಚಿಹ್ನಿತಾಃ  । ತೇಸರ್ವೇ ಭಸ್ಮದಿಗ್ಧಾಂಗಾ  ರುದ್ರಾಕ್ಷಾಭರಣಾಃ 
ಕೃತಾಂಜಲಯೋನಿತ್ಯಮಭಿಧ್ಯಾಯಂತಿ   । ತತ್ರ ಪೂರ್ವಸ್ಯಂ  ದಿಶಿ ಬ್ರಹ್ಮಾ
ಕೃತಾಂಜಲಿರಹರ್ನಿಶಂಮಾಮುಪಾಸ್ತೇ  । ದಕ್ಷಿಣಸ್ಯಾಂ   ದಿಶಿ
ವಿಷ್ಣುಃ  ಕೃತ್ವೈವ ಮೂರ್ಧಾಂಜಲಿಂಮಾಮುಪಾಸ್ತೇ  । ಪ್ರತೀಚ್ಯಾಮಿಂದ್ರಃ  
ಸನ್ನತಾಂಗ ಉಪಾಸ್ತೇ  ।ಉದೀಚ್ಯಾಮಗ್ನಿಕಾಯಮುಮಾನುರಕ್ತಾ   ಹೇಮಾಂಗವಿಭೂಷಣಾ
ಹೇಮವಸ್ತ್ರಾ  ಮಾಮುಪಾಸತೇ ಮಾಮೇವ ವೇದಾಶ್ಚತುರ್ಮೂರ್ತಿಧರಾಃ  ।
ದಕ್ಷಿಣಾಯಾಂ ದಿಶಿ
ಮುಕ್ತಿಸ್ಥಾನಂ   ತನ್ಮುಕ್ತಿಮಂಡಪಸಂಜ್ಞಿತಮ್    । ತತ್ರಾನೇಕಗಣಾಃ ಪಾಲಕಾಃ
ಸಾಯುಧಾಃಪಾಪಘಾತಕಾಃ । ತತ್ರ ಋಷಯಃಶಾಂಭವಾಃಪಾಶುಪತಾ
ಮಹಾಶೈವಾವೇದಾವತಂಸಂಶೈವಂಪಂಚಾಕ್ಷರಂಜಪಂತಸ್ತಾರಕಂ

ಸಪ್ರಣವಂ ಮೋದಮಾನಾಸ್ತಿಷ್ಠಂತಿ   । ತತ್ರೈಕಾ  ರತ್ನವೇದಿಕಾ  । ತತ್ರಾಹಮಾಸೀನಃ
ಕಾಶ್ಯಾಂ  ತ್ಯಕ್ತಕುಣಪಾಂಛೈವಾನಾನೀಯ  ಸ್ವಸ್ಯಾಂಕೇ  ಸಂನಿವೇಶ್ಯ
ಭಸಿತರುದ್ರಾಕ್ಷಭೂಷಿತಾನುಪಸ್ಪೃಶ್ಯ   ಮಾಭೂದೇತೇಷಾಂಜನ್ಮ
ಮೃತಿಶ್ಚೇತಿ ತಾರಕಂಶವಂಮನುಮುಪದಿಶಾಮಿ ।
ತತಸ್ತೇ ಮುಕ್ತಾ ಮಾಮನುವಿಶಂತಿವಿಜ್ಞಾನಮಯೇನಾಂಗೇನ  ।
ನಪುನರಾವರ್ತಂತೇಹುತಾಶನಪ್ರತಿಷ್ಠಂ   ಹವಿರಿವ ತತ್ರೈವ
ಮುಕ್ತ್ಯರ್ಥಮುಪದಿಶ್ಯತೇ    ಶೈವೋಽಯಂಮಂತ್ರಃ ಪಂಚಾಕ್ಷರಃ ।
ತನ್ಮುಕ್ತಿಸ್ಥಾನಮ್    । ತತ ಓಂಕಾರರೂಪಮ್ । ತತೋಮದರ್ಪಿತಕರ್ಮಣಾಂ
ಮದಾವಿಷ್ಟಚೇತಸಾಂ ಮದ್ರೂಪತಾ ಭವತಿ । ನಾನ್ಯೇಷಮಿಯಂ
ಬ್ರಹ್ಮವಿದ್ಯೇಯಂ   ಬ್ರಹ್ಮವಿದ್ಯಾ   । ಮುಮುಕ್ಷವಃಕಾಶ್ಯಾಮೇವಾಸೀನಾ
ವೀರ್ಯವಂತೋವಿದ್ಯಾವಂತಃ  । ವಿಜ್ಞಾನಮಯಂ ಬ್ರಹ್ಮಕೋಶಮ್   ।
ಚತುರ್ಜಾಲಂಬ್ರಹ್ಮಕೋಶಮ್   । ಯನ್ಮೃತ್ಯುರ್ನಾವಪಶ್ಯತಿ    । ಯಂಬ್ರಹ್ಮಾ
ನಾವಪಶ್ಯತಿ  । ಯಂವಿಷ್ಣುರ್ನಾವಪಶ್ಯತಿ   । ಯಮಿಂದ್ರಾಗ್ನೀ   ನಾವಪಶ್ಯೇತಾಮ್  ।
ಯಂವರುಣಾದಯೋನಾವಪಶ್ಯಂತಿ  । ತಮೇವ ತತ್ತೇಜ  ಪ್ಲುಷ್ಟವಿಡ್ಭಾವಂ  
ಹೈಮಮುಮಾಂಸಂಶ್ಲಿಷ್ಯ  ವಸಂತಂಚಂದ್ರಕೋಟಿಸಮಪ್ರಭಂ 
ಚಂದ್ರಕಿರೀಟಂ ಸೋಮಸೂರ್ಯಾಗ್ನಿನಯನಂ ಭೂತಿಭೂಷಿತವಿಗ್ರಹಂ
ಶಿವಂಮಾಮೇವಮಭಿಧ್ಯಾಯಂತೋ ಮುಕ್ತಕಿಲ್ಬಿಷಾಸ್ತ್ಯಕ್ತಬಂಧಾ    
ಮಯ್ಯೇವ  ಲೀನಾಭವಂತಿ । ಯೇಚಾನ್ಯೇ  ಕಾಶ್ಯಾಂ  ಪುರೀಷಕಾರಿಣಃ
ಪ್ರತಿಗ್ರಹರತಾಸ್ತ್ಯಕ್ತಭಸ್ಮಧಾರಣಾಸ್ತ್ಯಕ್ತರುದ್ರಾಕ್ಷಧಾರಣಾಸ್ತ್ಯಕ್ತ             -
ಸೋಮವಾರವ್ರತಾಸ್ತ್ಯಕ್ತಗ್ರಹಯಾಗಾಸ್ತ್ಯಕ್ತವಿಶ್ವೇಶ್ವರಾರ್ಚನಾಸ್ತ್ಯಕ್ತ             -
ಪಂಚಾಕ್ಷರಜಪಾಸ್ತ್ಯಕ್ತಭೈರವಾರ್ಚನಾ   ಭೈರವೀಂಘೋರಾದಿಯಾತನಾಂ
ನಾನಾವಿಧಾಂಕಾಶ್ಯಾಂ  ಪರೇತಾಭುಕ್ತ್ವಾ  ತತಃಶುದ್ಧಾ ಮಾಂಪ್ರಪದ್ಯಂತೇ   ಚ ।
ಅಂತರ್ಗೃಹೇರೇತೋಮೂತ್ರಂ  ಪುರೀಷಂವಾವಿಸೃಜಂತಿ ತದಾತೇನ ಸಿಂಚಂತೇ
ಪಿತೄನ್ । ತಮೇವಪಾಪಕಾರಿಣಂಮೃತಂಪಶ್ಯನ್ನೀಲಲೋಹಿತೋ  ಭೈರವಸ್ತಂ
ಪಾತಯತ್ಯಸ್ರಮಂಡಲೇ  ಜ್ವಲಜ್ಜ್ವಲನಕುಂಡೇಷ್ವನ್ಯೇಷ್ವಪಿ       । ತತಶ್ಚಾಪ್ರಮಾದೇನ 
ನಿವಸೇದಪ್ರಮಾದೇನ ನಿವಸೇತ್ಕಾಶ್ಯಾಂ   ಲಿಂಗರೂಪಿಣ್ಯಾಮಿತ್ಯುಪನಿಷತ್   ॥
ಓಂ ಭದ್ರಂ  ಕರ್ಣೇಭಿಃ ಶ‍ೃಣುಯಾಮದೇವಾಃ ॥ ಭದ್ರಂ  ಪಶ್ಯೇಮಾಕ್ಷಭಿರ್ಯಜತ್ರಾಃ   ॥
ಸ್ಥಿರೈರಂಗೈಸ್ತುಷ್ಟುವಾ   ꣳಸಸ್ತನೂಭಿಃ  ॥ ವ್ಯಶೇಮ ದೇವಹಿತಂಯದಾಯುಃ ॥
ಸ್ವಸ್ತಿ  ನ ಇಂದ್ರೋ  ವೃದ್ಧಶ್ರವಾಃ   ॥ ಸ್ವಸ್ತಿ  ನಃಪೂಷಾವಿಶ್ವವೇದಾಃ  ॥
ಸ್ವಸ್ತಿ  ನಸ್ತಾರ್ಕ್ಷ್ಯೋ    ಅರಿಷ್ಟನೇಮಿಃ  ॥ ಸ್ವಸ್ತಿ  ನೋಬೃಹಸ್ಪತಿರ್ದಧಾತು  ॥

ಓಂಶಾಂತಿಃಶಾಂತಿಃ ಶಾಂತಿಃ ॥ ಹರಿಃ ಓಂ ತತ್ಸತ್  ॥
ಇತಿ ಭಸ್ಮಜಾಬಾಲೋಪನಿಷತ್ಸಮಾಪ್ತಾ   ॥

